
UVOD

        Informacija o stanju u oblasti šumarstva i eksploataciji kamena na području općine Ilijaš, urađena je na osnovu podataka kojima raspolaže Služba za privredu finansije i investicije i podataka koje smo dobili od Kantonalne uprave za šumarstvo pri Ministarstvu privrede Kantona Sarajevo i K.J.P. “Sarajevo-šume” d.o.o. 

Od 06.12.2011. godine oblast upravljanja šumama je bila zakonski neuređena. Presudom Ustavnog suda Federacije utvrđeno je da je Zakonom o šumama povrijeđeno pravo općina na lokalnu samoupravu. Parlamentu FBiH data je mogućnost, kao prelazno rješenje, da usaglasi ovaj zakon sa Evropskom poveljom o lokalnoj samoupravi i Zakonom o principima lokalne samouprave u FBiH u periodu od od šest mjeseci. Parlament FBiH nije postupio prema presudi Ustavnog suda u ostavljenom roku, pa se navedeni zakon i svi propisi doneseni za njegovo provođenje prestao primjenjivati sa danom 27.11.2009. godine. Zbog nedostatka zakonske regulative za navedenu oblast Vlada Federacije Bosne i Hercegovine je donijela Uredbu o šumama ( “Službene novine FBiH” br. 83/09, 26/10 i 38/10) kojom je regulisala ovu oblast. Ustavni sud FBiH je utvrdio da Vlada FBiH nije imala ni ustavni ni  zakonski osnov za donošenje  Uredbe o šumama, te da se ista ne može primjenjivati. 

Kanton Sarajevo je usvojio Zakonom o šumama (“Službene novine Kantona Sarajevo” broj 5/13). Navedenim zakonom je uređeno planiranje i privređivanje u šumarstvu, šume i šumsko zemljište sa posebnim režimom gospodarenja, zaštita šuma i njihovih funkcija, upravljanje šumama, katastar šuma i ekonomske funkcije šuma. Korisnici šuma prema navedenom Zakonu su Kantonalno javno preduzeće za gospodarenje državnim šumama “Sarajevo-šume”, Kantonalna javna ustanova za zaštićena prirodna područja Kantona Sarajevo (KJU za zaštićena područja) i pravna i fizička lica koja su upisana kao vlasnici šuma. Funkciju upravljanja šumama, provođenje administrativno – upravnih poslova, kreiranje i provođenje šumarske politike u sastavu  Ministarstvu privrede Kantona Sarajevo obavlja Uprava za šumarstvo.

Državnim šumama i šumskim zemljištem na području Kantona Sarajevo upravlja Ministarstvo privrede Kantona Sarajevo. Ministarstvo privrede ugovorom prenosi poslove gospodarenja državnim šumama na KJP “Sarajevo-šume”, izuzev šuma koje su posebnim propisom povjerene na upravljanje KJU za zaštićena područja. Privatnim šumama upravljaju i gospodare njihovi vlasnici u skladu sa Zakonom o šumama u Kantonu Sarajevo. Podzakonskim aktima i odredbama šumsko-privredne osnove obavljanje stručnih poslova upravljanja šumama vlasnici prenose Upravi za šumarstvo ili pravnom licu za obavljanje stručnih poslova u privatnim šumama. 

Korisnik državnih šuma je dužan plaćati naknadu za korištenje šuma u visini 6% od ostvarenog prihoda od drveta računajući cijenu drveta na panju i prihoda ostvarenog od nedrvnih šumskih proizvoda, najviše 10% od cijene na panju posječenih šumskih drvnih sortimenata. Gore navedena naknada uplaćuje se u sljedećim iznosima: 1,0 % na depozitni račun Kantona i 5.0 % na depozitni račun Budžeta općine na čijem području se ostvario prihod tromjesečno i po završnom godišnjem računovodstvenom izvještaju. 

Za ekspoataciju kamena još uvijek je aktuelan problem provedbe zakonske regulative. U oktobru 2011. godine Skupština Kantona Sarajevo je donijela Zakon o koncesijama, kojim je na kvalitetniji način riješena ova  problematika (“Službene novine Kantona Sarajevo” br. 27/11). Navedenim zakonom je utvrđeno da se uz zahtjev za dodjelu koncesije dostavlja saglasnost općinskog vijeća i izvod iz prostornog plana. Naknada za koncesiju mora biti novčanog karaktera i prihod je kantonalnog budžeta i budžeta jedinice lokalne samouprave i raspoređuje se u iznosu 40 % u budžet kantona, a iznos od 60% u budžet općine na čijoj se teritoriji nalazi predmet koncesije. 

         Informacija iz oblasti šumarstva i eksploataciji kamena, prikazuje trenutno stanje u ovoj oblasti  i  ukazuje na aktuelnu problematiku, obzirom da su nadležnosti iz ove oblasti izvan općine.

     DRŽAVNE ŠUME


Državnim šumama shodno zakonskim rješenjima gospodari Kantonalno šumsko privredno društvo K.J.P. “Sarajevo-šume” d.o.o., Sarajevo. 

Podaci su dati na nivou Društva i na osnovu ovih podataka vidljivo je sljedeće:

1. Realizovana drvna masa u 2013 godini

2. Zaposlenost i plate

3. Ulaganja u šumsku infrastrukturu

4. Finansijske obaveze za eksploatisane količine

5. Ulaganja u lokalnu infrastrukturu

6. Vizija poslovanja za naredni period

7. Problematika rada KJP “Sarajevo – šume” u segmentima u kojima bi OV i općinski načelnik mogli pomoći u narednom periodu

        ŠUME U PRIVATNOM VLASNIŠTVU

U skladu sa Zakonom o šumama u Kantonu Sarajevo (“Službene novine Kantona Sarajevo” broj 5/13) privatnim šumama upravljaju njihovi vlasnici, a Ministarstvo privrede Kantona Sarajevo putem Uprave za šumarstvo obavlja stručne poslove u pogledu gospodarenja šumama.

Obavljanje navedenih poslova na popdručju općine Ilijaš povjereno je Odjeljenju Ilijaš, koje u skladu sa Zakonom vrši neposrednu zaštitu privatnih i državnih šuma i šumskog zemljišta od bespravnog prisvajanja i korištenja, šumskih požara i drugih elementarnih nepogoda, biljnih bolesti i štetočina kao i drugih protuzakonitih radnji.  U prilogu dostavljamo Izvještaj o aktivnostima Uprave za šumarstvo Kantona Sarajevo na području općine Ilijaš. 

            Podaci se odnose na sljedeće:

1. Šumarska legislativa

2. Operativni plan zaštite šuma od bespravnih aktivnosti na području Kantona Sarajevo

3. Realizacija projekata koje je finansiralo Ministarstvo privrede – Uprava za šumarstvo

4. Deminiranje šuma i šumskog zemljišta

EKSPLOATACIJA  KAMENA

Djelatnost eksploatacije kamena, uslovi i korištenja rudnog blaga na zemlji i njenoj površini kao dobra od općeg interesa i pod posebnom zaštitom regulisana Zakon o rudarstvu ( «Službene novine FBiH» br. 26/10 ).

Predmet, uslovi, način postupak i uslovi dodjeljivanja koncesija za eksploataciju mineralnih sirovina uređeni su zakonima FBiH i Kantona Sarajevo : Zakonom o koncesijama («Službene novine FBiH» br. 40/02 i 61/06 ) Zakon o rudarstvu Kantona Sarajevo «Službene novine Kantona Sarajevo» br. 29/12) i Zakonom o koncesijama («Službene novine Kantona Sarajevo» br. 27/11). 

Odluku o pristupanju dodjeli koncesije za određeno dobro donosi Skupština Kantona Sarajevo na prijedlog Vlade Kantona Sarajevo, a na osnovu srednjoročnog (trogodišnjeg) i godišnjeg plana dodjele koncesija. Nadzor nad sprovođenjem zakona koje tretiraju ovu oblast, propisa donesenih na osnovu zakona i ugovora o koncesiji vrše resorna ministarstva, svako u okviru svoje nadležnosti. 

Na području općine Ilijaš nalaze se  kamenolomi : 

1. Kamenolom «VRELA» Čevljanovići 

2. Kamenolom « Rijeka RAČA- VISOJEVIĆI»

3. Kamenolom «ZENIK» Gornja Misoča 

Eksploataciju tehničkog građevinskog kamena, krečnjaka u ležištu “Vrela” općina Ilijaš vršilo je privredno društvo GP “Bosnaputevi” d.d. Sarajevo na osnovu ugovora o koncesiji koji je istekao polovinom 2012. godine. Na osnovu Odluke o pristupanju dodjele koncesije za korištenje mineralne sirovine na lokaciji «Rijeka Rača – Vosojevići» kod Srednjeg – sa PD «Kunovac company» d.o.o. Sarajevo, zaključen je ugovor o koncesiji 02.09.2010. godine koji je još uvijek važeći. Kamenolom trenutno ne radi zbog Privremene planske obustave radova u skladu sa Zakonom o rudarstvu Kantona Sarajevo. Na lokalitetu kamenoloma « Zenik - Misoča» eksploataciju je vršilo privredno društvo «Misoča» d.o.o. Sarajevo - Ilijaš, do sada nije zaključen ugovor o koncesiji. Na snazi je privremena zabrana izvođenja rudarskih radova na kamenolomu po Rješenju Federalnog rudarskog inspektora od 21.11.2011. godine.

Na osnovu izloženog vidljivo je da trenutno niti jedan od navedenih kamenoloma na općini Ilijaš ne radi.

Iz svega izloženog da se zaključiti da općina nema nadležnosti u oblasti koja je predmet informacije, ali je stalno u kontaktu sa nadležnim organima  u cilju što kvalitetnijeg praćenja rada i sagledavanja problema ove oblasti i nastoji da se ova oblast uredi u skladu sa zakonskim propisima.

Uprilogu:

· Dopis Kantonalne uprave za šumarstvo

· Dopis KJP “Sarajevo - šume”

